 Экология һәм текстлы  редактор.

Низамиева Римма Наиловна,   Балтасинский район Книнская СОШ, учитель математики и информатики, классный руководитель.   

 Укыту максаты: текст редакторы белән эшләүдә алган белемнәрне ныгыту, гомуми уку күнекмәләре формалаштыру.
Үстерү максаты: логик фикерләүне үстерү, игътибарлы булу, хәтерне ныгыту, биремнәрне дөрес итеп аңлау һәм чишү  юлларын табу. 
Тәрбияви максат: танып-белү күнекмәләрен үстерү, фәнгә кызыксыну уяту, табигатькә кызыксыку уяту, группада эшләү күнекмәләрен тәрбияләү, Туган илгә хөрмәт һәм мәхәббәт  тәрбияләү, дуслык һәм бердәмлек тәрбияләү.
Җиһазлау: кроссворд; лаборатор эшкә электрон биремнәр, компакт -диск «Экология», таратма материаллар, кодопленка.
Дәрескә: ( стенд) Экология –грек сүзе,, ойкос-өй(дом), логос-өйрәнү(учение)
Литература:
1.Экология .Уч.хрестоматия

2.Большая советская энциклопедия

3.Угринович. Основа информатики и выч.тех.

4.компакт-диск «Экология»

5.материалы из регионального компонента.
                                     Дәрес барышы:

1. Актуальләштерү өлеше.

  Компьютерның  без караган беренче куллану өлкәсе- текстлар белән эшләү. Язу өчен күпме вакыт һәм көч китүен сез беләсез. Өегездә өй эшләрен эшлисез,укытучы сөйләгәнне дәфтәргә теркәп барасыз, хатлар язасыз дусларыгызга, кемдер шигырьләр   язу белән шөгыльләнә.

  Кулдан язган хаталарны төзәтү бик читен, чөнки төзәтәсе урынны сызарга, бетерергә, хәтта ябыштырырга туры килә. Мондый үзгәртүләрдән соң текстның  “тышкы кыяфәте” бозыла. Ә инде яңадан күчереп язу, күпме кәгазь һәм вакыт сарыф итә. Менә шушы проблемаларны булдырмауда текст редакторы бик зур ярдәм итә.

  Укучылар текст редакторы ни өчен кирәк икән? Текст редакторы- текстлы документларны төзергә, редакцияләргә, документны экранда ачып карарга, документны кәгазьгә бастырыга, форматын үзгәртергә мөмкинлек бирүче гамәли программа ул.

  Текстны редакцияләү дигәнне сез ничек аңлыйсыз? Редакцияләү дигән сүз җыелган текстка теләсә нинди үзгәртүләр кертү дигәнне аңлата.

 Текстны форматлау дигән сүзне сез ничек аңлыйсыз? Басылган текст форматы дигәндә, сүз юлларның урнашуы(юлның озынлыгы, юллар арасындагы ераклык, текстны юлның кырые йә уртасы буенча тигезләү), кырлар һәм битләр үлчәме турында бара.

Практик эш №1.(Эко 1. Комп.өстәлендә)

· Текстны укырлык итеп редакцияләгез
· Текстны форматлагыз:
1 строка        Arial, 24 , жирный

2 строка         Tahoma, 18, подчеркнутый

3 строка         Times  New  Roman, 36, курсив

4 строка     по своему усмотрению

Текстны сул яктан тигезләгез:
Влесу род  иласьёлочка

В лесу    Онаросла   Зимой

илетомстройная

  Зеленая Была.

Укучылар, текст кайда саклана? Компютерның хәтерендә.

Текстны нинди тышкы хәтер саклагычларында саклап була? Дисклар(магнитлы йә оптик), басмалар.

Текст тышкы саклагычларда  нинди рәвештә саклана?Файллар рәвешендә.

Һәзер өйдә радио, телевидение булган шикелле үк, компютер гадәти предметка әверелә башлады. Өйдәге шәхси китапханәгездә дә дисклардан торган тартма алыштыра башлый. Күпчелек файллар дискеталар һәм дискларда саклана. Дисклардагы информациянең күләме меңләгән китапка тиң. Диаметры 9 см дан торган дискетага, 500 биттән торган китап тексты сыеп бетә. Ә инде бәяләп бетергесез ягына килгәндә-гәгазьне кулланмыйча, без планетабызның күпме урманнарын саклап калабыз дигән сүз! 
Практик эш №2(Эко 2.Комп.өстәлендә) Кроссворд  чишү. Вертикаль буенча экология сүзе чыгарга тиеш.

     Горизонталь буенча
1.Мәгълүматны электр  энергиясе белән туенган вакытта гына  саклый  торган  электрон  җайланма? Бу нинди хәтер?

2.Грек телендә санау тактасы дигәнне аңлата?

3. 1024 байтка тигез булган информация үлчәү берәмлеге?

4. Тышкы  саклагычларда текст нинди рэвештэ саклана?

5. Телефон элемтәсенә керү өчен  җайланма?

6. Билгеле бер эшне  үтәү өчен  кеше башкарырга тиешле гамәлләр эзлеклелеге?

7. Текст  микъдарын  үлчәү  берәмлеге?

8.  Җыелган текска теләсә нинди үзгәртүләр кертү. 

Тактадагы экологиягә биргән билгеләмәгә игьтибар итү.

Күп шагыйрьләребез, композиторларыбыз табигатькә  карата үзләренең  шигырьләрен, көйләрен язганнар(талгын гына музыка уйный, П.И.Чайковский.Времена года.Ноябрь.). Якташыбыз  Гарифҗан  Мөхәммәтшинның шигыре укыла.
                       Балтач болыннарын таныйм,

                       Ромашкаларга карап,

                       Күпме мәхәббәт  сыналган

                       Алар керфеген санап.

                       Урманнарың таныйм синең

                       Аккаеннарга карап,

                       Шаян җилләр бөтерелә

                       Алар бөдрәсен тарап.

                       Якты  күкләреңне таныйм 

                       Зәңгәрлегенә карап,

                       Хыялымда күгең-диңгез,

                       Ак болытлар-ак кораб.

 Әйе, искиткеч матур безнең туган ягыбыз һәм шушы матурлыкны шигырь юлларына салган шагыйрьләребез дә бик күп безнең Балтач якларында: Алсу Гайфуллина, Фәридә Шакирова, Чулпан Габделганиева һ.б.

  Безнең районның   Кече Лызи авылында урман хуҗалыгы урнашкан. Аннан алган мәгълүматларга күз салыйк әле. Бу урман хуңалыгының 7000 га җире бар. 2003 нче елда 120 га, 2004 нче елда 100 га, 2005 нче елда 80 га агач үсентесе утыртылган. Безнең дә монда көчебез керде, агач үсентеләре утыртырга бездә быел бардык. 
  Практик эш №3. Елларны һәм гектарларны дөрес итеп урнаштырып таблица төзергә. 

   Таблицаларның әһәмиятле үзлекләренең берсе-таблицадагы санлы мәгълүматларны график яки диаграмма рәвешендә күрсәтү.

Диаграмма нәрсә өчен кирәк? Нинди төрләре бар? 

Баганалы диаграмма-төрле зурлыкларны бер-берсе белән чагыштыру өчен уңайлы, ә түгәрәк диаграммалар- бөтен түгәрәкнең ничәнче өлешен тәшкил иткәнен күрсәтәләр.

Практик эш №4. Диаграмма төзергә.(биремнәре №3 практик эшендә).

Физкультминутка.Күзләрне йомдык, тыныч кына утырабыз һәм әкрен генә бишкә кадәр саныйбыз.Күзләрне ачтык. 2 мәртәбә кабатлыйбыз бу күнегуне.Башларны уңга, сулга борабыз,2 мәртәбә кабатлыйбыз бу күнегүне. Тагын күзләрне каплыйбыз куллар белән һәм кулларны кәгазь бите диеп күз алдына китереп үз исемегезне күзләр ярдәмендә язабыз.
   Безнең  урманнарыбыз белән бергә, елгаларыбыз да бик күп.Алар турында кыскача мәгълумат. Кенәбаш авылыннан чыккач, елгага төньяк юнәлештә агучы 7 чишмә суын берләштереп” Илкәч” елгасы ага. Алпавыт басуы ягында урман арасыннан сузылган “Ташлы”елгасы ага. Елгалар бик күп. Кенәбаш сөтчелек фермасы артында урман эченнән” Абышка” елгасы ага.
Практик эш №5. Елганың агым тизлеген формула белән исәпләргә һәм таблицага тутырырга, диаграммасын төзергә. Мәсәлән,D2=B2/C2; D3=B3/C3 һ.б.
	Елга исеме
	          S, м
	         T  ,сек   
	      V  , м/с

	Илкәч
	         1
	         27
	0,04

	Ташлы
	         1
	         7,3
	0,14

	Абышка
	         1
	         10
	0,1

Практик эш №6. Бирелгән документны форматлау.
  Балтач   районының  һәр организациясе төрле күләмдә табигатьне пычраталар. Мәсәлән, больница 2004 елда 500 м3 , ә быел 540 м3 чүп ташлаган. Май заводы былтыр 514 м3, ә быел 390 м3.Балтач мәктәбе былтыр 84 м3, ә быел 40 м3.

   Бу чүпләрнең бөтенесен дә җыеп, тиешле урыннарга илтеп күмү, түгү коммуналь- хуҗалыкның эше. 1 кечкенә контейнерга 0,75 м3 чүп сыя, ә 1 зур контейнер 7м3 чүп сыйдыра.

   Балтач, Кукмара, Саба, Арча районнары экологиясен пычратып торучы иң зур обеъкт Мари-Элдагы җир асты радиоактив матдәләр склады тора. Бу складка ай саен 500 тонна радиоактив матдә күмелә.

1. 1 кечкенә контейнерга 0,75 м3 чүп сыя, ә 1 зур контейнер 7м3 чүп сыйдыра.- юлын текстның алдына куярга.

2. чүп ташлаган – җөмләсен, 390 м3 һәм 40 м3 саннары артына өстәп куярга.
 Дәресне йомгаклап, табигатьне һәм чисталыкны сакларга, пычратмаска, чистартып торырга, тиешле урыннарга гына чүпләрне түгәргә дип сүз бирик һәм лозунглар ясыйк.
Практик эш №7. Word Art  коллекциясе, клиплар һ.б. белемнәрне кулланып ясарга. Эшләргә нәтиҗә чыгару.
Презентация карау.  Балтач районындагы  экологик проблемалар.

II.Нәтиҗә чыгару. Бугенге дәрестә күп яңалыклар белдек, районның экологик хәле белән таныштык,текст редакторы белән күп эшләрне эшләп булуын күрдек:документны форматлау,редакцияләү,таблица һәм диаграмма төзү, формулалар төзү һ.б. 

III.Билгеләр кую.
IV.Өй эше.

